
Ipuin hau guztiz eroa da, ho
rretaz seguru egon zaitez. Eta 
sinesten ez baduzu, berriz, 

irakurri, irakurri... Ikusiko duzu 
zeinen eroa den. Honelako ipuin 
batean edozer gauza gerta dai
teke. Irudimenak ez du mugarik. 
Zailtasun guztiak erraz gaindi tzen 
dira. Eta, apika, irakurtzen ari za
ren bitartean, esango duzu behatz 
erakuslea burura eramanez:

“Tipo hau ez dago burutik 
sano”. Baina ipuin hau idatzi due
na gustura geratuko da, liburuxka 
honek irakurlearengan irribarre 
batzuk eta barre algara luzeren 
bat sor tzen baditu.

Ipuin honen hasiera nahiko xe
lebrea izan zen. Martxoaren 6an 
ohean nengoen ni neguko gripe 
txar batek jota, eta nire seme txi
kia, Eñaut, etorri zitzaidan ohera 
esanez:

—Aita, zergatik ez ditugu mun
duko animalia guztien ar te tik ba
koi tzetik hamarna Ikaz te gie tara 
ekartzen?

—Zail samarra duk hori, muti
ko. Non gordeko ditiagu? Eta zei
nek emango ziek jana? Eta nork 
garbituko ditik haien ka kak? –gal
detu nion nik desanimatzeko as
motan.

Baina bai zera, hura desanima
tu... ezta gutxiagorik ere. Lehen 
baino pisuago jarri zen:




